
நான் துணைவேந்தராகச் செயல்பட்டபோது . . . _73?
ஒருவர் எதிர்பார்க்கிறார் என்பது சிறிதுநேரத்துக்கு முன்வரை எங்களுக்குத் தெரியாது.
“சேர்க்கை நேரம் முடிந்ததும், அவர் தாமே முன்வந்து என்னைக் கண்டு இத்தகவலைச் சொல்லிவிட்டுப் போனார். நீங்கள் அவ்வளவு கண்டிப்பாக இருந்ததால் நாங்கள் பழிக்கு ஆளாகாமல், வழக்கு மன்றத்தில் நிற்காமல் தப்பினோம்” என்று கல்லூரி முதல்வர் நன்றிப் பெருக்கோடு என்னைப் பாராட்டிவிட்டு விடைபெற்றுக் கொண்டார்.
பலருக்கும் சலுகை அளித்தேன்
இது ஏதோ ஒரு கல்லூரிக்குக் காட்டிய சலுகை அல்ல பலருக்கும் அத்தகைய சலுகையைக் காட்டியுள்ளேன். தகுதியுடை யவர்கள் எல்லாம் படிக்க வாய்ப்பு பெற வேண்டும் என்ற ஆர்வத்தோடு செயல்பட்டுள்ளேன். சோதனைக்கூடம் தேவைப் படாத படிப்புகளில் பிறவசதிகளைப் பெருக்கிக் கொள்ளும் நிலையில் இருந்தால் சில இடங்களை அதிகப்படுத்தி உதவி யுள்ளேன். சென்னை, கோவை, திருச்சி போன்ற நகரங்களில் கணக்குப் பாடத்தில் நூற்றுக்கு நூறு வாங்கியவர்கள் ஏராளமாக இருப்பார்கள். அத்தனை பேருக்கும் போதிய இடங்கள் அந் நகரங்களிலேயே இருப்பதரிது. அவர்களில் பலர் வெளியூர் சென்று. தங்கிப் படிக்கும் பொருள் வசதி பெறாதவர்கள் உள்ள கல்லூரிகளில் இடங்களை அதிகப்படுத்துவதன் மூலம் அவர்களில் பலருக்கு வாய்ப்பு கொடுக்க முடிந்தது. நீண்டகாலப் பரிகாரமும் கண்டேன்.
இடங்களின் எண்ணிக்கை இரட்டிப்பாயிற்று
பெரும்பாலும் மேல் பட்டப் படிப்பு நடத்தும் உரிமை பெருநகரக் கல்லூரிகளுக்கு மட்டுமே, கொடுக்கப்பட்டு வந்தது. பெருகிவரும் மக்கள் எண்ணிக்கைக்கு ஏற்ப, பட்டம் பெற்று வருபவரும் பெருகி வருகிறார்கள். அதற்கு ஏற்பப் பலவகைப் படிப்புகளிலும் அவ்வப்போது இடங்களை அதிகப்படுத்துவது தேவை. இதை உணர்ந்த நான் வசதி உள்ள பல கல்லூரிகளில் புதிய மேல் மட்டப் படிப்பு பிரிவுகளைத் தொடங்கும்படி தூண்டினேன். “கல்லூரிகள் கேட்க, பல்கலைக் கழகம் மேலும் கீழும் பார்க்க என்றிருந்த நிலையை மாற்றுவதில் முனைந்தேன். தக்க கல்லூரி களை நானே தூண்டினேன். போதிய அவகாசம் கொடுத்துத் து.ாண்டினேன்.

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.

